
Ingoa Te whakaahua i tētahi āhuatanga matatika me te pānga ki te hunga taiohi 

Kaupae 2 Whiwhinga 4 Aromatawai Ā-roto 

Marau akoranga Te Marautanga o Aotearoa   

Kokonga akoranga Hauora - Wāhanga Ako 

Mana rēhita Kua rēhitatia Te rā i mana ai 19 Whiringa-ā-rangi 
2015 

Te rā e arotakengia ai 31 Hakihea 2018 Te rā i puta ai 19 Whiringa-ā-rangi 
2015 

 

 
Te Hononga ki te Marautanga 
 
I ahu mai tēnei paerewa paetae i te Taumata 7 o Te Marautanga o Aotearoa, i 
whakaputaina e Te Pou Taki Kōrero i te tau 2008.  
 
Whāinga Paetae 
 
Waiora, Haumarutanga 
4 Ka whakapakari pūkenga, whanonga hoki e pūmau ana ki ngā āhuatanga matatika, 

kia haumaru ai te noho a te tangata, a te rōpū, a te hapori. 
 
Taiao, Hononga ki ētahi atu Taiao 
3 Ka arotake i te wāhi ki ngā ture, ngā kaupapa here me ngā tikanga, e ea ai te 

matatika pāpori, ahakoa i te kura, i te hapori rānei. 
 
Tangata, Huatau o te Whanaungatanga 
3  Ka āta titiro ki ngā whakaaro me ngā uara o te porihanga e pā ana ki ētahi 

āhuatanga o te noho tahi; ka āta arotake i te pānga mai o ēnei ki te tuakiri whaiaro 
me te mauritau. 

 
E hono ana ki te Papa Whakaako mō te Hauora kei te pae tukutuku nei: 
http://tmoa.tki.org.nz/Te-Marautanga-o-Aotearoa/Taumata-Matauranga-a-Motu-Ka-Taea 

 
Te Hononga ki ngā Tikanga Aromatawai 
 
Arā ngā Tikanga Aromatawai mō tēnei paerewa paetae, kei te: 
http://tmoa.tki.org.nz/Te-Marautanga-o-Aotearoa/Taumata-Matauranga-a-Motu-Ka-Taea 
 

http://tmoa.tki.org.nz/Taumata-Matauranga-a-Motu-Ka-Taea
http://tmoa.tki.org.nz/Taumata-Matauranga-a-Motu-Ka-Taea

Paerewa Paetae 
 

Paetae 
Te whakaahua i tētahi 
āhuatanga matatika me te 
pānga ki te hunga taiohi. 

Hei tohu i te paetae: 

 Ka whakaahua i: 
- ngā tirohanga rerekē, tika mai rānei, hē mai rānei 

ki tētahi āhuatanga matatika 
- ngā pānga papai me ngā pānga kikino ki te 

hunga taiohi 
- ngā rautaki hei hiki i te noho ora o te hunga taiohi 

mō te wāhi ki tētahi āhuatanga matatika. 

Kaiaka 
He kaiaka te whakaahua i tētahi 
āhuatanga matatika me te 
pānga ki te hunga taiohi. 

Hei tohu i te kaiaka: 

 Ka whakamārama i:  
- ngā take i rerekē ai ngā tirohanga ki tētahi 

āhuatanga matatika 
- ngā pānga wā poto me ngā pānga wā roa ki te 

hunga taiohi 

Kairangi 
He kairangi te whakaahua i 
tētahi āhuatanga matatika me te 
pānga ki te hunga taiohi. 

Hei tohu i te kairangi: 

 Ka arotake i te whai pānga o ngā rautaki hei hiki i te 
noho ora o te hunga taiohi mō te wāhi ki tētahi 
āhuatanga matatika, ā, ka tautoko hoki ki ngā kōrero 
taunaki. 

 
Kōrero Āpiti 
 
E whai ake nei ngā whakamārama o ngā tino kupu, kīanga rānei: 
 

matatika He mātāpono ēnei e whakaatu ana i te pūtake mō ngā whanonga 
tika o te tangata. 

āhuatanga matatika Ko ngā tirohanga, ngā whanonga, ngā pūkenga, ngā rautaki me 
ngā whakaaro i ahu mai i tētahi tūāpapa matatika, hei tauira: 

 te whakamahi haumaru, te whakamahi tōtika i ngā waea 
pūkoro me te pae pāpāho pāpori 

 te hunga taiohi e inu waipiro ana 

 ngā tūranga mahi mō te taiohi 

 te taraiwa porohaurangi i te motokā 

 te pūremu 

 te tāhae 

 te kai pūroi i roto i ngā hākinakina 

 te mana o te tikanga, o te kawa me ngā pānga ki te oranga 
o te taiohi 

 te tūpono hapū i te taiohinga 

 te whāki kōrero muna 

 te mate wahine. 

tirohanga rerekē Ko ngā waiaro, ngā uara, ngā whakapono rānei o tētahi tangata, 
o tētahi rōpū rānei, e waihanga ana i te take matatika me te āhua 
o ngā whakawhitinga kōrero. 

noho ora o te hunga 
taiohi 

Ko te oranga wairua, oranga hinengaro, oranga tinana me te 
oranga whānau o te taiohi i tōna ao. 

arotake Ko te tātari, te whakamārama, te whakataurite i tētahi/ētahi 
āhuatanga me te whakatakoto whakaaro hei tūtohunga. 

 
Kuputaka: 
matatika ethics, ethical 
pānga papai positive effects or influences 
pānga kikino negative effects or influences 
pānga wā poto short-term effects 
pānga wā roa long-term effects 
 

 
Tātari Kounga 
 
1 Me mātua whakamana ngā Kaituku Akoranga me ngā Whakahaere Whakangungu 

Ahumahi e te Mana Tohu Mātauranga o Aotearoa ka rēhita ai i ngā hua ka puta mai i 
ngā aromatawai ki ngā paerewa paetae. 

 
2 Ko ngā Kaituku Akoranga me ngā Whakahaere Whakangungu Ahumahi kua mana, 

ā, e aromatawai ana i ā rātou hōtaka ki ngā paerewa paetae, me uru rātou ki ngā 
pūnaha whakaōrite e tika ana mō aua paerewa paetae. 

 
Ko te tohutoro ki te Mahere Whakamana, Whakaōritenga hoki 0233 

 

 


